
2. Schreift fir d’éischt déi dräi Theemen an den Tablo, déi am Reportage 
ugeschwat ginn. Lauschtert de Reportage nach eng Kéier a kräizt un, 
wien Informatiounen zu deenen Theeme gëtt.

1. Lauschtert de Reportage iwwert de Philip Crowther.  
Iwwert wat fir Theeme kritt een Informatiounen am  
Reportage? Kuckt d’Lëscht a kräizt un. 

Am Reportage kritt een Informatiounen iwwert 

 dem Philip Crowther seng Aarbecht.

 eng Auszeechnung, déi hie kritt huet.

 de Wunnuert vun de verschiddene Familljememberen.

 d’Sproochen, déi hie schwätzt.

	 seng	Liblingsdestinatiounen,	fir	an	d’Vakanz	ze	goen.

 säi Liblingssport.

3. Deelt Iech déi dräi Theemen an der Klass op. Lauschtert de Reportage 
nach eng Kéier an notéiert esou vill wéi méiglech Informatiounen zu 
engem vun deenen dräi Theemen.  

Theema 1:

___________________

Theema 2:

___________________

Theema 3:

___________________

de Speaker
d’Speakerin
de Philip Crowther

Theema ...... : ____________________________

Wat seet ...? Informatiounen
de Speaker

d’Speakerin

de Philip Crowther

4. Vergläicht mat enger Persoun aus der Klass, déi Informatiounen zu deem 
selwechten Theema wéi Dir gesammelt huet, a completéiert Är Notizen. 

5. Tauscht Iech elo mat Leit aus, déi detailléiert Informatiounen zu deenen 
aneren zwee Theemen hunn.

Ech hu gelauschtert, wat zum Theema ... gesot gëtt. 

Zu dësem Theema soen ... Persounen eppes. 

De Speaker / D’Speakerin seet / bericht, datt ...

De Philip Crowther selwer erzielt / preziséiert / erkläert / weist drop hin, datt ...

Ech fannen et interessant / bemierkenswäert / komesch, datt ...

6. Sicht kuerz Videoe vum Philip Crowther am Internet. 

7. Lauschtert elo e Reportage iwwert en Amerikaner zu 
Lëtzebuerg. Notéiert a Stéchwierder Informatiounen, déi 
Dir iwwert dës Persoun kritt. Lauschtert de Reportage 
duerno nach eng Kéier a vergläicht Är Stéchwierder 
duerno mat Ärem Noper / Ärer Nopesch a completéiert se.

8. Completéiert elo mathëllef vun Äre Stéchwierder de kuerze 
Portrait vum Mike McQuaide. 

De Mike Mc Quaide ass 2013 mat senger Fra a sengem Jong op Lëtzebuerg komm, well ______
__________________________________________. Hien huet eng Facebook-Säit opgemaach, 
wou	hie	Videoen	an	Texter	iwwer	seng	Entdeckungen	hei	gepost	huet,	fir	__________________
________________________________________________________. Seng Facebook-Säit ass 
séier bekannt ginn an huet och Lëtzebuerger interesséiert, well ____________________________
__________ _________________________.  Hien ass virun allem _____________________  
duerch d’Land gefuer an huet ____________________________________________, zum Bei-
spill den Andy Schleck. 

Well hien och schonn an den USA als Journalist geschafft huet a Schreiwe säi Beruff ass, huet 
hien decidéiert, ________________________________________________________________.

An der Tëschenzäit huet hie scho vill aner Projeten hei am Land realiséiert, an deenen hie  
Reklamm	fir	Lëtzebuerg	mécht,	zum	Beispill	__________________________________________
_____________ , an hien huet  nach vill weider Iddien. Lëtzebuerg ass seng nei Heemecht an dat 
erkennt een och dodrun, datt _______________________________________________________
_________________________.

9. Vergläicht duerno a klenge Gruppen a verbessert Iech géigesäiteg.

10. Kuckt op der Internetsäit vum Transportministère déi kleng Reportagë vu 
„One Man, One Country, One Day“.

https://transports.public.lu/fr/mobilite/transport-en-commun/oneman-onecountry-oneday.html

11. Erzielt am klenge Grupp kuerz Är Geschicht, wéi a firwat Dir op Lëtzebuerg 
komm sidd a wat Dir bis elo hei gemaach hutt. Notéiert e puer Detailer zu 
deem, wat Är Gruppememberen Iech erzielen. 

12. Deelt der Klass mat, wat Dir besonnesch interessant fonnt hutt. Dir 
kënnt dofir dës Riedmëttele benotzen.

An eisem Grupp komme mir all aus …

All d’Leit aus eisem Grupp kommen aus/vu verschiddenen …

Et ass interessant ze héieren, datt ...

Besonnesch interessant ass …

Ech hätt net geduecht, datt …

Et ass erstaunlech, datt ...

Wat mech iwwerrascht huet, ass, datt ... 

Dem ... seng Geschicht huet mir besonnesch gefall, well …

E ganz interessanten Aspekt vum … senger Geschicht ass, …

Wann een déi verschidde Geschichte matenee vergläicht, fält op, datt ...

MA Migratiounswee

Reportage iwwert de Philip Crowther

Auszeechnung (f)

auszeechnen

Korrespondent (m)

Reporter (m)

Noriichten (pl)

fléissend

berichten

keng Meenung vertrieden

onparteiesch 

Erausfuerderung (f)

Reportage iwwert de Mike Mc Quaide

sech en Numm maachen

verfollegen

ubidden 

sech néierloossen

opwuessen

opfalen

verëffentlechen

virwëtzeg

Vocabulaire

Reportage iwwert de Philip Crowther
Speaker:	De	Philip	Crowther,	Korrespondent	fir	RTL	an	den	100,7,	gouf	an	den	USA	
ausgezeechent,	an	zwar	kritt	hien	dëst	Joer	de	Präis	fir	„Professional	excellence“	vun	der	
auslännescher Korrespondenten-Associatioun an Amerika.

Speakerin: Hien ass Reporter bei Associated Press an ass zu Washington stationéiert, wou hie 
sech ëm d’Noriichten aus dem Wäissen Haus këmmert. Mä hie reest net just duerch Amerika, mee 
am	Fong	duerch	déi	ganz	Welt,	fir	fléissend	a	sechs	Sproochen	(Englesch,	Spuenesch,	Franséisch,	
Portugisesch, Däitsch a Lëtzebuergesch) ze berichten. 

Philip Crowther: Ageschéckt fir dëse Präis gouf meng Couverture vun der Vereedegung vum 
President Joe Biden. Et gouf ganz wéineg Accès fir d’Journalisten, dat war wärend der Covid19-
Pandemie éischtens emol, mä och nodeems de Capitol gestiermt gouf, relativ kuerz duerno, dat 
heescht, alles war zou. Et war eng immens grouss Militärpresenz do an et gouf guer keen Accès 
fir de Public an och bal net fir d’Journalisten. An do krut ech dann d’Méiglechkeet, fir immens 
vill Sender do eng live Berichterstattung ze maachen. An dat war e Beispill, wéi déi sechs 
Sproochen an dat Konzept, wat mir bei AP hunn, zu 100 Prozent funktionéiert huet.

Speaker: Den 22. Dezember gëtt dës Auszeechnung da gefeiert, allerdéngs wéinst Corona wäert 
dës virtuell ausfalen, mee de kanadesche Premier Justin Trudeau wäert eng Ried halen, wat de 
Philip besonnesch freet. 
6 Sprooche schwätzen, ass dat Talent oder éischter haart Aarbecht?

Philip: Ech sinn opgewuess zu Lëtzebuerg mat engem englesche Papp, mat enger däitscher 
Mamm. Dat heescht doheem gouf Englesch an Däitsch geschwat, Lëtzebuergesch, soubal 
ech Kolleegen an der Strooss hat zu Mamer, wou ech opgewuess sinn, an dann natierlech 
an der Spillschoul an an der Primärschoul, do léiert een dann och Lëtzebuergesch a ganz 
fréi Franséisch. Op der 4e deemools am Kolléisch Spuenesch. Duerno fir d’Sproochen ze 
perfektionéieren an nach déi eng oder déi aner derbäizesetzen, a mengem Fall Portugisesch nom 
Spueneschen, dat huet éischter mat Interessi, awer och mat Disziplin ze dinn.

Speakerin: Hien hätt sech och un d’Arabescht an d’Japanescht ginn, do hätt awer d’Zäit gefeelt, 
fir sech ze perfektionéieren. 
Ma fir de Philip war et net vun Ufank u kloer, als Journalist ze schaffen, mee dat wier sou komm 
duerch verschidden Opportunitéiten an den Interessi wier gewuess.

Speaker: Wichteg fir e Korrespondent ass fir de Philip, richteg Fakten ze hunn a keng Meenung 
ze vertrieden, also onparteiesch ze berichten. Ma a sengem konkreete Fall gëtt et nach eng 
besonnesch Erausfuerderung.

Philip: Fir sou bëssen Expert an allem ze sinn, well ech weess jo net, wou ech higeschéckt gi 
vun engem Dag op deen aneren. Wou grad Breaking-News sinn, sief et eng Schéisserei an enger 
Schoul, leider wat immens oft an den USA geschitt, oder och wou ech viru Kuerzem an de 
Pakistan geschéckt gouf, fir eng Berichterstattung iwwert Afghanistan ze maachen. Dat weess 
ech eréischt vun engem Dag op deen aneren, datt ech dohi geschéckt ginn. An da muss ee sech 
ganz séier iwwert d’Theema informéieren, fir sou séier wéi méiglech Expert ze ginn oder op 
d’mannst sech esou unzehéieren, fir déi Autoritéit ze hunn, fir da kënnen déi Geschicht ze zielen.

Speakerin: Flott Geschicht vum Philip Crowther, coolt Liewen a mir gratuléieren nach eng 
Kéier fir dee flotte Präis.

Quell: RTL, Eise Mann an Amerika, 10.12.21

Reportage iwwert de Mike Mc Quaide

		 Speaker:	Michelle,	wéini	bass	du	fir	d’lescht	mam	ëffentlechen	Transport	gefuer?

		 Speakerin:	Ech	huelen	all	Dag	den	Tram	fir	erop	op	de	Kierchbierg,	firwat?

   Kucks de dann och heiansdo, wat d’Ecrane weisen?

  A, lo weess ech, op wat s de erauswëlls. Du frees dech bestëmmt, ob ech schonn 
déi Reklamm gesinn hunn, wou de Mike Mc Quaide, och bekannt als An American 
in Luxembourg, en Challenge ugeet an an engem Dag mam ëffentlechen Transport 
duerch	d’ganzt	Land	fiert.

		 Jo,	dat	hunn	ech	gemengt.	Dat	ass	eng	flott	Aktioun,	an	et	ass	net	déi	éischt,	déi	ee	vun	
him gesäit.

  An American in Luxembourg, domat huet hie sech an de soziale Medien en Numm 
gemaach. Ech hat hien eng Kéier am Interview. Do huet e mer erzielt, en hätt 
deemools	eng	Facebook-Säit		opgemaach,	fir	datt	seng	Frënn	a	seng	Famill	an	den	
USA verfollege kënnen, wat hien a seng Famill hei zu Lëtzebuerg maachen.

  Hien ass also mat senger Famill op Lëtzebuerg komm?

  Jo, dat war schonn 2013, do huet seng Fra en Job hei ugebuede kritt a si hunn 
decidéiert, sech mat hirem Jong, deen deemools 14 Joer hat, hei zu Lëtzebuerg 
néierzeloossen. Seng Facebook-Säit ass séier bekannt ginn, well hien huet op eng ganz 
witzeg Aart a Weis e Bild vu Lëtzebuerg gewisen, dat och d’Lëtzebuerger interesséiert 
huet. Souzesoen aus der Perspektiv vun engem, deen net hei opgewuess ass, deen 
d’Saachen e bëssen anescht gesäit an iwwerhaapt och Aspekter gesäit, déi engem net 
oder net méi opfalen, wann ee vun hei ass. De Mike ass jo ganz sportlech, an hien huet 
d’Land	virun	allem	mat	sengem	Vëlo	exploréiert.	Videoen,	mee	och	flott	witzeg	kleng	
Texter	kann	een	op	senger	Säit	fannen.

  Jo, also schreiwe kann hien. Hien huet an den USA als Journalist geschafft an do  
och schonn e puer Guidë verëffentlecht. Wat hei eeben nach dobäikënnt, ass seng 
virwëtzeg	originell	Vue	op	e	Land,	dat	elo	zu	senger	neier	Heemecht	ginn	ass.	2017	
ass	dann	och	säi	Buch	mam	Titel	„An	American	in	Luxembourg“	erauskomm,	fir	dat	
hie souguer de Publikumspräis vum Lëtzebuerger Buchpräis kritt huet.

  Du sees, Lëtzebuerg ass zu senger neier Heemecht ginn?

  Ma jo, hien huet Lëtzebuergesch geléiert an huet och ewell déi Lëtzebuerger 
Nationalitéit. Mëttlerweil huet hie scho vill Projeten hei realiséiert, an deenen hie 
schéi	Reklamm	fir	eist	Ländche	mécht,	wéi	zum	Beispill	fir	de	Musée	Dräi	Eeechelen	
oder d’Éislek-Pied. Hien huet och schonn eng Partie bekannt Lëtzebuerger begéint an 
ass zum Beispill mam Andy Schleck Mountainbike gefuer. Mëttlerweil ass hie selwer 
e bekannte Lëtzebuerger Amerikaner oder amerikanesche Lëtzebuerger.

		 Op	alle	Fall	eng	flott	Initiativ	vum	Transportministère	a	vum	Mike.	Deen	Challenge	
kann ee jo och emol ugoen, a wie weess, vläicht lafe mer dann dem Mike iwwert de 
Wee a kënnen hien no sengen neiste Projete froen.

			 Jo,	a	fir	d’Theema	ofzeschléissen,	lauschtere	mer	de	Bruce	Springsteen	mat	„Born	in	
the	USA“.	

Dossier6_HV_Lëtzebuerg-USA_Transkriptioun

Theema 1:

Seng Aarbecht

Theema 2:

Eng Auszeechnung, déi 
hie kritt huet

Theema 3:

D’Sproochen, déi hie 
schwätzt

de Speaker X X

d’Speakerin X X

de Philip Crowther X X X

Zum Beispill:

Theema 1:  _______________________________

Wat seet ... ? Informatiounen
de Speaker De Philip Crowther	ass	Korrespondent	fir	RTL	an	den	100,7.	 

Fir e Korrespondent ass et wichteg, richteg Fakten ze hunn.
Et däerf ee keng Meenung vertrieden. Et muss een onparteiesch berichten.

d’Speakerin Hien ass Reporter bei Associated Press zu Washington.
Hie këmmert sech ëm d’Noriichten aus dem Wäissen Haus.
Hie reest duerch d’ganz Welt.

de Philip Crowther Et	ass	eng	Erausfuerderung,	a	ganz	kuerzer	Zäit	„Expert“	a	verschiddene	
Beräicher ze ginn. 

Am Reportage kritt een Informatiounen iwwert 

 dem Philip Crowther seng Aarbecht.

 eng Auszeechnung, déi hie kritt huet.

 de Wunnuert vun de verschiddene Familljememberen.

 d’Sproochen, déi hie schwätzt.

	 seng	Liblingsdestinatiounen,	fir	an	d’Vakanz	ze	goen.

 säi Liblingssport.

X

X

X

 D’Aarbecht vum Philip Crowther

4. Vergläicht mat enger Persoun aus der Klass, déi Informatiounen zu deem 
selwechten Theema wéi Dir gesammelt huet, a completéiert Är Notizen. 

2. Schreift fir d’éischt déi dräi Theemen an den Tablo, déi am Reportage 
ugeschwat ginn. Lauschtert de Reportage nach eng Kéier a kräizt un, 
wien Informatiounen zu deenen Theeme gëtt.

1. Lauschtert de Reportage iwwert de Philip Crowther.  
Iwwert wat fir Theeme kritt een Informatiounen am  
Reportage? Kuckt d’Lëscht a kräizt un. 

Quell: RTL, Eise Mann 
an Amerika, 10.12.2021

Quell: RTL, Eise Mann 
an Amerika, 10.12.2021

Theema 2: __________________________________

Wat seet ... ? Informatiounen
de Speaker De	Philip	Crowther	gouf	an	den	USA	mam	Präis	fir	„Professional	excellence“	

ausgezeechent.
Den 22. Dezember gëtt déi Auszeechnung gefeiert. 

d’Speakerin /

de Philip Crowther Hie	krut	dee	Präis	fir	seng	Couverture	vun	der	Vereedegung	vum	President	Joe	
Biden. 
Do	gouf	et	ganz	wéineg	Accès	fir	Journalisten	an	de	Philip	Crowther	krut	
d’Méiglechkeet,	fir	immens	vill	Senderen	eng	live	Berichterstattung	ze	
maachen, an dat a sechs Sproochen. 

D’Auszeechnung, déi hie kritt huet

Theema 3: _____________________________

Wat seet ... ? Informatiounen
de Speaker /

d’Speakerin Hie schwätzt sechs Sproochen: Englesch, Spuenesch, Franséisch, Portugisesch, 
Däitsch a Lëtzebuergesch.

de Philip Crowther Hien huet en englesche Papp an eng däitsch Mamm. Doheem gouf Englesch an 
Däitsch geschwat. 

Lëtzebuergesch huet hie mat Kolleegen op der Strooss an an der Schoul ge-
léiert. 

Franséisch huet hien och fréi an der Schoul geléiert. 

Spuenesch huet hien am Lycée geléiert (op 4e am Kolléisch).

Sprooche léieren a perfektionéieren huet mat Interessi, awer och mat Disziplin 
ze dinn. 

D’Sproochen, déi hie schwätzt

8. Completéiert elo mathëllef vun Äre Stéchwierder de kuerze Portrait vum 
Mike McQuaide. 

Zum Beispill:

De Mike Mc Quaide ass 2013 mat senger Fra a sengem Jong op Lëtzebuerg komm, well seng 
Fra hei en Job ugebuede kritt hat. Hien huet eng Facebook-Säit opgemaach, wou hie 
Videoen	an	Texter	iwwer	seng	Entdeckungen	hei	gepost	huet,	fir	senger Famill a senge 
Frënn an den USA ze weisen, wat si hei maachen. Seng Facebook-Säit ass séier bekannt 
ginn an huet och Lëtzebuerger interesséiert, well de Mike d’Saachen e bëssen anescht 
gesäit, wéi een, deen hei opgewuess ass. Hien ass virun allem mam Vëlo duerch d’Land 
gefuer an huet eng Partie bekannt Lëtzebuerger kenne geléiert, zum Beispill den Andy 
Schleck.

Well hien och schonn an den USA als Journalist geschafft huet a Schreiwe säi Beruff ass, huet 
hien decidéiert, e Buch ze verëffentlechen. 

An der Tëschenzäit huet hie scho vill aner Projeten hei am Land realiséiert, an deenen hie 
Reklamm	fir	Lëtzebuerg	mécht,	zum	Beispill	fir de Musée Dräi Eechelen oder  d’Éislek-
Pied, an hien huet  nach vill weider Iddien. Lëtzebuerg ass seng nei Heemecht an dat erkennt 
een och dodrun, datt hie Lëtzebuergesch geléiert huet an d’Nationalitéit ugeholl huet. 


